
 OPĆINSKOM  SUDU U ZENICI 

- Sudiji za prethodno saslušanje – 

Z E N I C A 

 

Na osnovu člana 45. stav 2. tačka i) u vezi sa članom 241. stav 1. Zakona o krivičnom 

postupku  F BiH, p o d i ž e m  

 

     O P T U Ž N I C U  

 

Protiv,  

 

BEGOVIĆ ADMIRA zv. „Moši“,  rođen 1985. godine u Zenici, neosuđivan,  

 

  što je, 

 

     u vremenskom periodu od 15.06.2023. do 14.08.2023. godine, na području grada 

Zenica, u porodičnoj kući koja se nalazi u ulici ...., u kojoj živi sa ocem B. Đ., majkom B. R. i 

bratom B. E. i njegovom porodicom, ozbiljnom prijetnjom ugrozio sigurnost B. E. i njegove 

supruge B., na način da je iste vrijeđao, omalovažavao, uznemiravao dolazeći kući kasno u 

noć i vičući, psujući, pozivao ih na telefon i govorio im pogrdne riječi, te govorio da će ako 

ga udalje iz kuće, doći i zapaliti sve i da će pasti mrtva glava, govorio da kada njegov brat ne 

bude u kući da će doći i prebiti njegovu suprugu, te često obilazio oko kuće sa letvom u ruci, 

pri čemu je bio svjestan da ovakvim prijetnjama može ugroziti sigurnost B. E. i B. te izazvati 

uznemirenost, što je i htio, koje prijetnje su oštećeni ozbiljno shvatili i zbog kojih prijetnji je 

kod istih izazvao osjećaj uznemirenosti i straha za vlastiti život,  

 

dakle, ozbiljnom prijetnjom da će napasti na život i tijelo više osoba ugrozio njihovu 

sigurnost i izazvao osjećaj uznemirenosti i straha, 

 

čime je počinio krivično djelo Ugrožavanje sigurnosti iz člana 183. stav 2. KZ F BiH. 

 

 

 


